
Музей  Беларускага  Палесся  заснаваны 1 ліпеня 1926 г. Адкрыты 5 

красавіка 1936 г. 3 1940 г. — Пінскі гісторыка-краязнаўчы музей, з 1954 г. — 

Пінскі  краязнаўчы музей. Паводле рашэння ЦК КПБ ад 1978 г. і 

Міністэрства  культуры  БССР ад 04.01.1979 г. на  базе  Пінскага 

краязнаўчага музея створаны  Беларускі  дзяржаўны  музей сацыялістычнага 

пераўтварэння Палесся. 01.11.1990 г. перайменаваны ў Музей Беларускага 

Палесся.  

Музей Беларускага Палесся з'яўляецца адным з найстарэйшых музеяў 

Рэспублікі Беларусь. Адкрыты для наведвальнікаў 1 ліпеня 1926 года. Зонай 

яго дзейнасці з'яўляліся Пінскае і ўкраінскае Палессе, г. зн. паветы 

Берасцейскага ваяводства. Самыя старыя і ўнікальныя калекцыі былі сабраны 

ў гэтым рэгіёне (гэта калекцыі этнаграфіі, археалогіі, нумізматыкі і 

прыроды). 

На працягу многіх гадоў музей папаўняецца экспанатамі з усяго рэгіёну 

беларускага і ўкраінскага (Ровенская і Валынская вобласці) Палесся. 

На 01.10.2019 г. аб'ём Музейнага фонду складае 75 619 адз. асноўнага фонду 

і 15 866 адз. – навукова-дапаможнага, і ўяўляе сабой найбуйнейшы 

комплексны збор Палескага рэгіёну. Штогод больш за 750 музейных 

прадметаў папаўняюць фонд музея. 

На сённяшні дзень Музей Беларускага Палесся, які знаходзіцца ў будынку 

былога калегіума езуітаў, валодае 6 тэматычнымі заламі: 

- Гісторыя Піншчыны; 

- Гарадскі побыт жыхароў Пінска першай паловы XX стагоддзя; 

- Экспазіцыя "Палац Бутрымовіча"; 

- Піншчына ў гады Вялікай Айчыннай вайны; 

- Рамёствы і промыслы Палесся; 

- Жывёльны свет Палесся. 

Экспазіцыя музея знаёміць наведвальнікаў з гісторыяй края. Тут можна 

ўбачыць унікальную калекцыю керамічнай пліткі і саркафаг XII стагоддзя, 

калекцыю халоднай зброі, дакументы і кнігі (сярод іх «Статут Вялікага 

Княства Літоўскага», выдадзены ў Вільні ў 1694 г.), а ў зале Вялікай 

Айчыннай вайны даведацца аб стварэнні аднаго з першых партызанскіх 

атрадаў пад камандаваннем Васіля Захаравіча Каржа. 

У залах этнаграфіі прадстаўлены народны касцюм Піншчыны, ткацтва, 

вырабы палескіх кузняцоў, дрэваапрацоўшчыкаў, пляценне з лазы і саломы. 

Выстава “Гарадскі побыт пінчукоў пач. XX стагоддзя” знаёміць з укладам 

жыцця гараджан. У экспазіцыі прадстаўлены прадметы мэблі, музычныя 

інструменты, гадзіннікі, посуд, адзенне і інш. 

Цікавы ў музеі аддзел прыроды, дзе прадстаўлена вялікая калекцыя пудзілаў 

птушак і жывёл, якія жывуць на балотах і ў лясах Палесся. 

Зараз калекцыя Пінскага Музея Беларускага Палесся лічыцца другой па 

значнасці ў Рэспубліцы, пасля Нацыянальнага мастацкага музея Рэспублікі. 

У Пінскім Музеі сабраны 43 карціны, напісаныя такімі вядомымі рускімі 

мастакамі-перадзвіжнікамі, як Шышкін, Васняцоў, Пяроў, Жукоўскі, 

Багалюбаў і інш. 



Акрамя пастаяннадзеючай экспазіцыі, на працягу года ў музеі адкрываецца 

каля 14 часовых выстаў, праводзіцца больш за 180 культурна-адукацыйных 

мерапрыемстваў, такіх як: квэст-гульні, інтэрактыўныя заняткі, штогадовая 

акцыя “Ноч у музеі” і іншыя. 

Адны з самых яркіх экспанатаў музея: 

- драўляны ровар; 

- віслая пячатка Пінскага князя (12 стагоддзе); 

- відэлец вікінгаў (бо па тэрыторыі краю пралягаў шлях з варагаў у 

грэкі); 

- першае выданне статута Княства Літоўскага, зацверджанага 28 

студзеня 1588 года, пісцовая кніга каралевы Боны; 

- саркафаг 12 стагоддзя; 

- пергаментныя граматы апошняга караля Рэчы Паспалітай Станіслава 

Аўгуста Панятоўскага. 

Сёння галоўнымі задачамі супрацоўнікаў музея з'яўляецца пабудова 

пастаяннай экспазіцыі, стварэнне электроннага каталога музейных 

прадметаў, навукова-асветніцкая і выставачная праца. 

